
Ինչպես հայտնի է մեր ամբողջ Եկեղեցուն ու հավատացյալներին ի Հա 
յաստան և ի սփյուռս աշխարհի, Մենք տևապես աղոթել ենք ու գործել հետե– 
վողականորեն վասն խաղաղության համայն աշխարհի և վսւսն համերաշխ 
գործակցության աղգերի ու պետությունների։ Այդ նկատել ենք հրամայականը 
մեր Տիրոջ Քրիստոսի Ավետարանի և մեր Եկեղեցու ու ազգի անցյալ դարերի 
ողբերգական պատմության։

Պատերազմները դարեր, դարեր շարունակ դամոկլյան անողոք սրի., պես 
կախված են եղել մեր քրիստոնյա ժողովրդի գլխին, հզորների կողմից միշտ 
ոտքի կոխան է եղել լքեր մայր երկիրը, միշտ ավերվել են մեր հայրենի սրբա
վայրերը, քաղաքներն ու գյուղերը, միշտ նահատակվել է մեր ժողովուրդը 
անխնա կերպով։ Իսկ առաջին համաշխարհային պատերազմի 1915 տարին, 
հայ ազգի գողգոթան է հանդիսացել, երբ Օսմանյան կառավարությունը բնա
ջնջել է ամբողջ Արևմտյան Հայաստանը, իր երկու միլիոն հսւյ ազգաբնակ
չությամբ։

Ահա այս է եղել մեր Եկեղեցու ու ազգի ճակատագիրը պատերազմների 
օրերին։

Մենք, իբրև զավակները Հայ Եկեղեցու և ժողովրդի, այս աշխարհում չու
նենք ավելի դաժան, ավելի ատելի թշնամի, քան պատերազլք կոչվող յոթգըլ– 
խանի հրեշը։

Մենք չունենք ավելի ըղձալի, ավելի պաշտելի գաղափար, քան խաղա
ղության ավետարանական պ՛ատգամը, քան ազգությունների համերաշխումը, 
քան շինարար գործակցությունը մեծ ու փոքր պետությունների՝ արդարության 
արևի ներքո։

Ահա թե ինչու Մենք, իբրև առաջին սպսւսավորը մեր սուրբ Եկեղեցու, 
իբրև առաջին պատասխանատուն մեր հավատացյալ ժողովրդի ու մեր պատ–

մության սաջև^ ւո|»վ ու գիշեր աղոթել ենք ու գործել, Ա կոչեր ուղղել փսոն 
խաղաղության աշխարհի, վասն ընդհանուր զինաթափման, վասն դատապարտ
ման պատերազմների՝ իբրև ոճիրներ մարդկության դեմ։

Ահա թե ինչու Մենք միշտ մխիթարվել ենք և ուրախացել ամեն անգամ, 
երբ. վերջին քառասուն տարիների ընթացքում Միացյալ Ազգերի Կազմակեր– 
ւզության բեմից կամ միջազգային համագումարների ամբիոններից պետական 
մեծահոգի գործիչներ իրենց ձայնն են բարձրացրել հօգուտ խաղաղության, 
հօգուտ զինաթափման, հօգուտ ազգամիջյան հարցերի խաղաղ ճանապարհ
ներով լուծման։ Որովհետև առանց պետությունների խաղաղ համակեցության, 
այլևս չի կարելի ապրել մեր երկրագնդի վրա։

Ահա թե ինչու Մենք հոգեպես ցնծացինք և օրհնեցինք ժնևյան հանդի
պումը՝ Միացյալ Նահանգների և Սովետ Միության ամենաբարձր մակարդա
կի ղեկավարների միջև, նկատելով այդ աստվածային նախախնամության մի 
պարգևը մեր օրերի մարդկային աշխարհին։ Ժնևում մի նոր աստղ ծագեց 
երկնքի վրա, և մեր հուսացյալ հոգիները վերստին լսեցին քաղցր երգը հրեշ
տակների՝ «Յերկիր խաղաղութիւն, ի մարդիկ հաճութիւն»։

Ահա թե ինչու ժնևյան այդ հուսադրիչ հանդիպումներից հետո, Արևել
քում թե Արևւէուտքում բարի կամեցողությամբ տոգորված մարդասեր եկեղե
ցական դեմքեր, պետական անձնավորություններ, գիտնականներ ու հասա– 
րակսւկսւն գործիչներ, ոգեշնչվեցին և երախտապարտ սրտով ողջունեցին 
ժնևյան համաձայնությունները։

Ահա թե ինչու Մենք նոր ոգևորությամբ ողջունում ենք այսօր Սովետ 
Միության ղեկավար Տիար Միքայել Գորբաչովի վերջին աստվածահաճո հայ
տարարությունները ընդհանուր զինաթափման օգտին, որով առաջադրվում է 
մինչև քսաներորդ դարի վերջը ոչնչացումը բոլոր երկրների ատոմային զեն
քերի։ Նրա հայտարարությունները հանդիսանում են հաղթանակը խաղաղու
թյան ղատի, հաղթանակը մարդասիրական իտեալների, հաղթանակը մեր Տի
րոջ Հիսուսի Քրիստոսի տեսիլքի՝ «Խաղաղութիւն հեռաւորաց, խաղաղութիւն 
մերձաւորաց, խաղաղութիւն ամենեցուն»։

Մեր սույն տողերով, իբրև մեծ ավետիս, Ձեզ ենք բերում վերոհիշյալ Մեր 
հաստատումներն ու խոհերը և կոչ անում մեր մայր Եկեղեցու բոլոր հոգևոր 
սպասավորներին ու համայն մեր ժողովրդին, որ անձանձրույթ աղոթեն առ 
բարին Աստված և գործեն անհոգնաբեկ եռանդով ի պաշտպանություն խա
ղաղության սրբազան դատի, ի պաշտպանություն ընդհանուր, ամբողջական 
զինաթափման, որով միայն պիտի ապահովվի մարդկության անվտանգ կյանքը 
այսօր ու ապագային։

Խաղաղ ու համերաշխ ազգությունների աշխարհում պիտի ւսպահովվի 
նաև անցյալում բազմաչարչար մեր Եկեղեցու և ազգի նոր կյանքը, վերածըն– 
ված ու վերաշինված մեր մայր հայրենիքում, ինչպես և անվտանգ գոյատևու
մը սփյուռքի հայության։

«Երանի խաղաղարարաց, ղի նոքա զԱստուած տեսցեն»։ Ամեն։

